
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵՏԱՅԻՆ ՀԱՄԱԿԱՐԳԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ 


1. Ընթացիկ իրավիճակը և իրավական ակտի ընդունման անհրաժեշտությունը.
ՀՀ բյուջետային գործընթացը սահմանվում է ՀՀ բյուջետային համակարգի մասին օրենքով, համաձայն որի, ՀՀ բյուջետային գործընթացը կազմված է փոխկապակցված երկու փուլերից՝ (i) միջնաժամկետ ծախսերի ծրագրի (ՄԺԾԾ) մշակում, որի շրջանակներում սահմանվում են առաջիկա երեք տարիների մակրոտնտեսական, հարկաբյուջետային և ծախսային քաղաքականությունները և շրջանակը, և (ii) առաջիկա տարվա պետական բյուջեի մասին օրենքի նախագծի մշակում։
Թեև վերոհիշյալ երկու փուլերն ունեն տարբեր նպատակներ և արդյունքներ, սակայն գործնականում նշված երկու փուլերում հիմնականում նույնական են հայտատու մարմիններից ստացվող տեղեկատվության ծավալը, կազմը, քննարկումների գործընթացների կազմակերպումը և փաստաթղթերի բովանդակությունը, ինչի արդյունքում ՄԺԾԾ գործընթացը և քննարկումները հաճախ գործնականում վերածվում են մանրամասն բյուջետային քննարկումների՝ նվազեցնելով ՄԺԾԾ գործընթացի ռազմավարական նշանակությունը և ուղղվածությունը: 
Խնդրի լուծման նպատակով անհրաժեշտություն է առաջացել վերանայել և պարզեցնել ՄԺԾԾ փաստաթղթի կառուցվածքը՝ կենտրոնանալով հարկաբյուջետային շրջանակի ներկայացման վրա, իսկ ծախսային քաղաքականության մանրամասն նկարագրության փոխարեն՝ ներկայացնելով միջնաժամկետ հատվածում Կառավարության ծախսային ընդհանուր քաղաքականությունը:

2․ Առկա խնդիրների առաջարկվող լուծումները և կարգավորման առարկան.
        Կատարված ուսումնասիրությունների և Հայաստանի Հանրապետությունում առկա իրավիճակի վերլուծության հիման վրա առաջարկվում է վերանայել ՄԺԾԾ փաստաթղթի բովանդակությունը ներկայացվող պահանջները և հնարավորինս կրճատել ծախսային քաղաքականության վերաբերյալ պետական մարմինների կողմից պարտադիր ներկայացման ենթակա այն տեղեկատվությունը, որը պետք է պարունակի յուրաքանչյուր պետական մարմնի ծախսային քաղաքականության ռազմավարությունը շարադրող մասը: Մասնավորապես` նախատեսվում է, որ միջնաժամկետ ծախսերի ծրագրի փաստաթուղթն առավելապես կներառի տեղեկություններ հարկաբյուջետային շրջանակի և Կառավարության ծախսային ընդհանուր քաղաքականության վերաբերյալ: 

	3․ Նախագծի մշակման գործընթացում ներգրավված ինստիտուտները և անձիք.
ՀՀ ֆինանսների նախարարություն:

4․ Ակնկալվող արդյունքը. 
Առաջարկվող փոփոխությունները գործնականում հնարավորություն կտան հաղթահարել բյուջետային գործընթացում առկա խնդիրները, մասնավորապես՝   կնվազի ՄԺԾԾ փաստաթղթի ծավալները, քանի որ ՄԺԾԾ փուլում այլևս անհրաժեշտ չի լինի կազմել և հաստատել տարեկան բյուջեի նախնական նախագիծը և ծախսային քաղաքականության մանրամասները, հնարավորություն կտա բյուջետային գործընթացի առաջին փուլում հիմնական ուշադրությունը դարձնել բազային բյուջեի գնահատման և քաղաքականության հարցերին՝ ավելի շատ ժամանակ հատկացնելով ծախսային ծրագրերի շուրջ բովանդակային քննարկումներին:

5․  Լրացուցիչ ֆինանսական միջոցների անհրաժեշտությունը, պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում, պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:

6․ Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին.
Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնում:

7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
«Կառավարության 2021-2026թթ. ծրագիր» /կետ 6.10, կետ/  ռազմավարական փաստաթղթի և ՀՀ կառավարության 2021-2026 թվականների գործունեության միջոցառումների ՀՀ ֆինանսների նախարարության 6-րդ կետով սահմանված դրույթներից:  

